
Wolfgang Amadeus Mozart (1756-1791)

In a new edition by H. C. Robbins Landon

(1] Introitus
Requiem aeternam dona eis, Domine,
et lux perpetua luceat eis.
Te decet hymnus, Deus, in Sion,
et tibi reddetur votum in Jerusalem
Exaudi orationem meam,
ad te omnis caro veniet.
Requiem aeternam dona eis, Domine:
et lux perpetua luceat eis.

[21Kyrie
Kyrie eleison.
Christe eleison.
Kyrie eleison.

(3/Sequenz
Dies irae, dies illa,
Solvet saeclum in favilla,
Teste David cum Sibylla.

Quantus tremor est futurus,
Quando judex est venturus,
Cuncta stricte discussurus!

=

Tuba, mirum spargens sonum
Per sepulcra regionum,
Coget omnes ante thronum.

Mors stupebit et natura,
Cum resurget creatura,
Judicanti responsura.

Liber scriptus proferetur,
In quo totum continetur,
Unde mundus judicetur.

Judex ergo cum sedebit,
Quidquid latet apparebit:
Nil inultum remanebit.

Quid sum miser tunc dicturus?

Quem patronum rogaturus,
Cum vix justus sit securus?

(5] Rex tremendae majestatis,

Qui salvandos salvas gratis,
Salva me, fons pietatis.

(6] Recordare, Jesu pie,

Quod sum causa tuae viae:
Ne me perdas illa die.

Quaerens me, sedisti lassus:
Redemisti crucem passus:

Tantus labor non sit cassus.

Juste judex ultionis,
Donum fac remissionis
Ante diem rationis.

Ingemisco, tamquam reus:
Culpa rubet vultus meus:
Supplicanti parce, Deus.

Qui Mariam absolvisti,
Et latronem exaudisti,
Mihi quoque spem dedisti.

Preces meae non sunt dignae:

Sed tu bonus fac benigne,
Ne perenni cremer igne.

Inter oves locum praesta,
Et ab haedis me sequestra,
Statuens in parte dextra.

(7] Confutatis maledictis,
Flammis acribus addictis:
Voca me cum benedictis.

Oro supplex et acclinis,
Cor contritum quasi cinis,
Gere curam mei finis.

[8] Lacrimosa dies illa,
Qua resurget ex favilla
Judicandus homo reus.
Huic ergo parce, Deus,
Pie Jesu Domine,
dona eis requiem.
Amen

Offertorium

[9)Domine Jesu Christe, Rex gloriae,
libera animas omnium fidelium
defunctorum
de poenis inferni et de profundo lacu:
libera eas de ore leonis,
ne absorbeat eas tartarus, ne cadant in
obscurum:
Sed signifer sanctus Michael
repraesentet eas in lucem sanctam:
quam olim Abrahae promisisti
et semini ejus.

[10 Hostias et preces tibi, Domine,

laudis offerimus:

tu suscipe pro animabus illis,
quarum hodie memoriam facimus:
fac eas, Domine, de morte transire
ad vitam,

quam olim Abrahae promisisti

et semini ejus.

11 Gabengebet

K:

A:

A:

Betet, Briider und Schwestern, daB mein
und euer Opfer Gott, dem allmichtigen
Vater, gefalle.

Der Herr nehme das Opfer an aus deinen
Hinden zum Lob und Ruhm seines
Namens, zum Segen fiir uns und seine
ganze heilige Kirche.

: Herr und Gott, nimm die Gebete und

Gaben, die wir fiir das Heil deines Dieners
Wolfgang Amadeus darbringen, gnidig
an. Schenke ihm die volle Erlosung und
die ewige Freude. Darum bitten wir

durch Christus, unseren Herrn.

Amen.

112 Préfation

R

: Dominus vobiscum.

: Et cum spiritu tuo.

: Sursum corda.

: Habemus ad Dominum.

: Gratias agamus Domino Deo nostro.

: Dignum et iustum est.

: Vere dignum et iustum est, aequum et

salutare, nos tibi semper et ubique
gratias agere: Domine, sancte Pater,
omnipotens aeterne Deus: per Christum
Dominum nostrum: Qui est salus mundi,
vita hominum, resurrectio mortuorum.

Per quem maiestatem tuam adorat
exercitus Angelorum, ante conspectum
tuum in aeternitate laetantium. Cum
quibus et nostras voces et admitti
iubeas, deprecamur, socia exsultatione
dicentes:

13 Sanctus
Sanctus, Sanctus, Sanctus,
Dominus Deus Sabaoth !
Pleni sunt coeli et terra gloria tua.
Osanna in excelsis.

114 Benedictus
Benedictus qui venit in nomine Domini.
Osanna in excelsis.

15 Hochgebet

K: Vere Sanctus es, Domine, fons omnis
sanctitatis. Haec ergo dona, quaesumus,
Spiritus tui rore sanctifica, ut nobis
Corpus et Sanguis fiant Domini nostri
lesu Christi.
Qui cum Passioni voluntaria traderetur,
accepit panem et gratias agens fregit;
deditque discipulis suis, dicens:
Accipite et manducate ex hoc omnes:
Hoc est enim Corpus meum, quod pro
vobis tradetur.
Simili modo, postquam caenatum est,
accipiens et calicem, iterum gratias agens
dedit discipulis suis, dicens:
Accipite et bibite ex eo omnes:
Hic est enim calix Sanguinis mei novi et
aeterni testamenti,
qui pro vobis et pro multis
effundetur in remissionem

peccatorum.
Hoc facite in meam commemorationem.

: Mysterium fidei.
: Mortem tuam annuntiamus, Domine, et

tuam resurrectionem confitemur, donec
venias.

: Memores igitur mortis et resurrectionis

eius, tibi, Domine,

panem vitae et calicem

salutis offerimus, gratias agentes quia

nos dignos habuisti astare coram te et

tibi ministrare.

Et supplices deprecamur ut Corporis et
Sanguinis Christi participes a Spiritu

Sancto congregamur in unum. Recordare,

Domine, Ecclesiae tuae toto orbe
diffusae, ut eam in caritate perficias una
cum Papa nostro loanne Paolo et
Episcopo nostro loanne Hermanno et
universo clero.

Memento famuli tui Wolfgangi Amadei
quem ad te ex hoc mundo vocasti.
Concede, ut, qui complantatus fuit
similitudini mortis Filii tui, simul fiat et
resurrectionis ipsius.

Memento etiam fratrum nostrorum,
qui in spe resurrectionis dormierunt,
omniumque in tua miseratione
defunctorum, et eos in lumen vultus tui
admitte. Omnium nostrum, quaesumus,
miserere, ut cum beata Dei Genitrice
Virgine Maria, beatis Apostolis et
omnibus Sanctis, qui tibi a saeculo
placuerunt, aeternae vitae mereamur
esse consortes, et te laudemus et
glorificemus per Filium tuum lesum
Christum.

Per ipsum, et cum ipso et in ipso, est tibi
Deo Patri omnipotenti, in unitate Spiritus
Sancti, omnis honor et gloria per omnis
saecula saeculorum.

A: Amen.

16/ Vaterunser — Ecce Agnus
K: Praeceptis salutaribus moniti, et divina

institutione formati, audemus dicere:

A: Pater noster, qui es in caelis:

sanctificetur nomen tuum;
adveniat regnum tuum;

fiat voluntas tua, sicut in caelo et in terra:

Panem nostrum cotidianum da nobis
hodie; et dimitte nobis debita nostra,
sicut et nos dimittimus debitoribus
nostris; et ne nos inducas

in tentationem;

sed libera nos a malo.

: Libera nos, quaesumus, Domine, ab
omnibus malis, da propitius pacem in
diebus nostris,
ut, ope misericordiae tuae adiuti,
et a peccato simus semper liberi
et ab omni perturbatione securi:
exspectantes beatam spem et adventum
Salvatoris nostri lesu Christi.

: Quia tuum est regnum, et potestas, et
gloria, in saecula.

: Domine lesu Christi,
qui dixisti Apostolis tuis:

Pacem relinquo vobis, pacem meam

do vobis: ne respicias peccata nostra, sed
fidem Ecclesiae tuae; eamque secundum
voluntatem tuam pacifacare et coadunare
digneris. Qui vivis et regnas in saecula
saeculorum.

: Amen.

: Pax Domini sit semper vobiscum.
- Et cum spiritu tuo.

: Offerte vobis pacem.

Beati, qui a caenam Domini vocati sunt.
: Domine, non sum dignus, ut intres sub
tectum meum, sed tantum dic verbum,
et sanabitur anima mea.

17 Agnus Dei
Agnus Dei, qui tollis peccata mundi,
dona eis requiem.
Agnus Dei, qui tollis peccata mundi,
dona eis requiem sempiternam.

18 Communio
Lux aeterna luceat eis, Domine,
cum sanctis tuis in aeternum,
quia pius es.
Requiem aeternam dona eis, Domine:
et lux perpetua luceat eis,
cum sanctis tuis in aeternum,
quia pius es.

: Ecce Agnus Dei, qui tollis peccata mundi.

